        Тукай районы Комсомол урта мәктәбендә  “Мин татарча сөйләшәм” дигән конкурсның ничек уздырылуы турында фотоотчет.
                                      Тел дигән дәрья бар,

                                                  Дәрья төбендә мәрҗән бар.

                                            Белгәннәр чумып алыр,

                                           Белмәгән карап калыр.

                                                                                     Нәкый ага Исәнбәтнең.

Телләр дуслыгы

      Һәр халык өчен туган тел – иң кадерле, иң куәтле, иң моңлы, иң назлы тел. Казахлар өчен  - казах теле, белоруслар өчен – белорус теле, грузиннар өчен – грузин теле, марилар өчен – мари теле, башкортлар өчен – башкорт теле... Ләкин синең туган телеңдә башка милләт кешесенең сөйләшүен ишетү нинди зур шатлык!

      Кунак йортына, берничә кешелек бүлмәгә урнаштык. Без кергәндә, бер егет китап укып утыра иде. Русча сүз башлаган идек, безнең кем икәнне белгәч, татарчага күчте.

            - Татар икәнсез , белми дә торабыз! – дибез моңа.

            - Юк, рус мин. Татарлар арасында үстем.

      Гаҗәп тоелды. Баксаң, безнең русча белүгә беркемнең дә исе китми...

                                                                                                       (Ш. Галиев)


Х. Әюп

Үле тел хакында

Үлгәннәрнең кабрен бел,


Исәннәрнең кадрен бел.

Ш. Галиев

Кайсы халыкның җаныдыр, 

Нинди бәхетнең җамы;

Моңыдыр кайсы чорларның,

Нинди афәтнең чаны? – 

Аның изге рухына

Сыкраулы дога кылам.

Газиз туган телемдә мин – 

Халкымның җаны белән.


   З. Насыйбуллин

1992 елның 8 июлендә “Татарстан Республикасы халыклары телләре турында” гы Татарстан Республикасы Законы кабул ителде. Аның нигезендә татар һәм рус телләре тигез хокуклы дәүләт телләре булып русланды. Шул ук елның 6 ноябрендә кабул ителгән Татарстан Республикасы Конституциясендә дә дәүләт телләре хакындагы махсус маддә урын алды. 1994 елның 20 июлендә расланган “Татарстан Республикасы халыкларның телләрен саклау, өйрәнү һәм үстерү буенча Татарстан Республикасы Дәүләт программасы” нда татар телен иҗтимагый тормышның төрле өлкәләрендә куллану юллары билгеләнде. Купмилләтле Татарстанда дәүләт телләренең икесен дә белү халыкларның узара аңлашып, тату яшәвенең нигезен тәшкил итә.

                                                                                               Э. Мөэминова


Иң зур бүләгем

                             Кемне генә сокландырмас,

                                                    шатландырмас,

                             Яңа гына ачылып килгән

                                                           сабый теле!

                             Зур бер ачыш, табыш сыман

                                                                 тоела бит,

                             Аның башлап әйтер һәрбер

                                                                       яңа сүзе.

                             Оныгыма Ана теле бүләк иттем,

                             Татарчалап: “Әти!” – диде,

                                                    “Әни!” – диде.

                             “Әйт  әле син, күбәләк, дип,

                             Сөйләшик без бергәләп”, - дип

                             Бөтергечтәй бөтерелеп

                                                           биеп йөрде.

                             Әйтерсең лә моңа кадәр

                                                          бер кеше дә

                                                          беркайчан да

                             Андый матур сүз әйтмәгән!

                             Гөлчәчәктәй иреннәрен

                                                         һичберкем дә

                             Аның кебек матур итеп

                                                       тибрәтмәгән!

                             Оныгыма ана теле

                                                      бүләк иттем,

                             Күңел түрен нурлап торыр

                                                      шиңмәс гйлне –

                             Алтын, көмеш, җәүһәрләрдән

                                                            кыйммәтлерәк,

                             Тукай, Такташ , Җәлилләрне

                                                              биргән телне!

   Без,7нче сыйныф укучылары һәм аларның  татар теле укытучылары Галимова Мәдинә белән Галимов Фәнил менә өченче ел инде “Мин татарча сөйләшәм” конкурсында катнашабыз. Беренче елны җиңүчеләр булып Казан шәһәренә дә барып кайттык. 

   Үткән елны үзебезнең авылыбызда гына уздырсак, быел инде Яр Чаллы шәһәрендә дә, Новотроицк , Суыксу, Яңа бистәдә дә уздырдык.

   Новотроицк авылы халкының татар телен ни дәрәҗәдә белүен, сөйләмдә куллануын ачыкладык, мәктәпләрендә, кибетләрендә сүзлекләр тараттык.

   Суыксу авылында без барган көнне шагыйрә Шәмсия Җиһангированың иҗат кичәсе булды. Рәхәтләнеп әдәби – музыкаль кичә дә карадык, яшь җырчылар белән дә очраштык.

[image: image7.jpg]vareHHs T HO!

[OM KY/IGTVPBI




[image: image8.jpg]



   Яңа бистә авылында “2010нчы ел – Укытучылар елы” дигән конкурста катнашып,  “Синең дустың бармы?” дигән мастер – класс күрсәттем.          Тема. Минем дустым бар.

    Максат:  - балаларның логик фикерләүләрен үстерү,

                    - инфинитив + кирәк конструкциясен кулланышка кертү,
                    - дуслык дигән төшенчәне киңәйтү, укучыларда бер – берсенә                                   яхшы мөгамәлә, дуслык мөнәсәбәтләре һәм игътибарлылык тәрбияләү.                 
    Җиһазлар: дәреслек, эш дәфтәрләре, магнитофон, чыбык кисәкләре, компьютер, аудодиск, кояш һәм бриллиант рәсемнәре.
                                 Дәрес барышы.
       1.Дәресне оештыру.

Исәнмесез, балалар!  Хәлләрегез ничек?

Бүгенге дәресебезне башлыйбыз. Бүген сездә татар теле дәресен мин,  Мәдинә апагыз, алып барачакмын.

     Татар теленә генә хас хәрефләрне кабатлыйбыз.  (Трек № 2, 5кл.)
     2. Актуальләштерү.
  1. Үткән дәрестә сез китап турында нинди шигырь өйрәндегез? (106 нчы бит,   2нче күнегү). Китап. Хәсән Шабанов.
   2.Китапны ни өчен киңәшче, дус, ярдәмче дип атап була?

   3.Китап турында тагын нәрсәләр әйтә аласыз? 
1.  Китап – минем киңәшчем. 

 Ачкычны кулланып, бүгенге дәрес темасының исемен укырга.

Бүген безнең дәрескә дәрескә кунаклар килгән. Менә алар.

  Кояш һәм болыт.
  Кояш нурлары безгә җылылык биреп тора. Ә тактадагы кояшның нурлары юк, елмаеп та тормый. Укучылар, без дуслык турындагы мәкальләрне дәвам итеп, кояшның нурларын куя барырбыз.

Дуслык турында нинди мәкальләр беләсез?

1). Дусны табу җиңел,ә ... (саклавы авыр).

2) Дуслык ...  (тау күчерә).

3).Йөз сум акчаң булганчы, йөз ... ( дустың) булсын...
   Менә безнең кояшның йөзе балкып китте. 
Әйдәгез, без дә бер- беребезгә елмаек.

   3. Яңа тема. Минем дустым бар. 

Без бүген сезнең белән “Дус  нинди була?” проблемасы буенча сөйләшербез .
 1нче күнегү. Рәсемгә карап, күпнокталар урынына сүзләр куеп укырга.

Кызлар дуслармы?

 1). Рәкыя, Фәйрүзә, Светлана ...( дуслар).

 2). Нәфисә Светланадан ... (курчагын сорый).

      Нәфисә белән Светлана ... (дуслар).

 3).   - Синең иптәшләрең бармы?

        - Әйе, мин Айгөл, Илнур, Алия, Саша белән ... (дус). 

2нче күнегү.   1). Дус нинди була?   Таблицадагы сүзләрне укырга, тәрҗемәләрен табарга. Сүзлек эше:

ЧЕСТНЫЙ    ВНИМАТЕЛЬНЫЙ    ОТЗЫВЧИВЫЙ

 СПРАВЕДЛИВЫЙ       
2). Дуслар бергә нишлиләр?  Укырга, сөйләргә өйрәнергә.

                                                          бергә уйныйлар.

       Дуслар                                дәрес әзерлиләр.

                                                   мәктәпкә бергә баралар.

 3нче күнегү. Сорауларга үзеңә ошаган җавапларны сайлап ал.

          1).Дус булыр өчен нинди булырга кирәк? 

- Игътибарлы булырга кирәк (надо быть внимательным).

- Гадел булырга кирәк (надо быть справедливым).

- Алдашмаска кирәк (нельзя лгать).

- Шәфкатьле булырга кирәк ( надо быть добрым, милосердным).

         2).Ни өчен дуслашалар?        

- Дуслар белән күңелле.

- Дуслар бер – берсенә  (друг – другу) булышалар.

- Дуслар бер – берсен яклыйлар (защищают).

- Дуслар бер – берсе турында кайгырталар (заботятся друг о друге).

 Өй эше. 4нче күнегү. Сорауларга җавап бир.

1). Синең дустың бармы?
2). Ул нинди?

3). Сез бергә нинди эшләр эшлисез?

   Физкультминутка.
   Бер, ике, өч,

   Бездә дуслык, бездә көч.
  Дәрескә өстәмә материал.
  5 нче күнегү. Хикәяне укырга һәм сүзнең нәрсә турында икәнен әйтергә.

             Минем дустым.

   Минем исемем  Айсылу. Мин сезгә дустым турында сөйләргә телим. Аның исеме Айгөл. Мин аның белән авылда таныштым. Аңа 11 яшь. Аның әбисе дә авылда яши. Айгөл кешеләргә ихтирамлы, гадел. Әбисе аңа: “Шәфкатьле, ярдәмчел бул, балам”,- ди.  

   Без Айгөл белән бергә җиләк җыябыз, су керәбез, бер – беребезгә булышабыз.

1.Сорау-җавап әше.

- Эчтәлекне аңладыгызмы?
- Айсылу белән Айгөл дусмы?

- Алар әбиләренә булышалармы?

2.Таблицаны кулланып, дустың турында сөйлә.
	Кайда яши?
	Кайда таныштыгыз?
	Кайчан дуслаштыгыз?
	Дустың нинди?

	Авылда

Шәһәрдә
	Мәктәптә

урамда
	Җәй көне

Кыш көне
	Гадел 

Ярдәмчел


3. Диалогка төшеп калган репликаларны куеп дәвам итәргә.
- Синең дустың бармы?

- ... .

- Ул кайда яши?

- ... .

4. Әңгәмә. 
- Сезнеңчә Айсылу белән Айгөл дусмы?

- Нигә алай уйлыйсыз?

- Тагын нинди дуслар була?   ( китаплар, песиләр ... )

- Синең дустың нинди?  (эшчән – трудолюбивый)
- Ә син үзең нинди дус?
6нчы күнегү. Сүзләрнең антоним парларын табарга.

Эшчән                                 куркак (трусливый)
Батыр (смелый)                  ялкау (ленивый)

Игътибарлы                          игътибарсыз 

7нче күнегү.  Җавапларын әйтегез.

- Сезгә кешеләрнең нинди сыйфатлары ошый?

- Миңа батыр, ... ошый.

- Ә нинди сыйфатлары ошамый? 
- Игътибарсыз булуы, ...?
8нче күнегү. Үзегез турында языгыз.

Ничек уйлыйсыз, сезнең тискәре сыйфатларыгыз бармы?

Минемчә, мин бераз игътибарсызрак, ...                                        .   

    Күзләр өчен зарядка. “Дуслык” дип язабыз.

9нчы күнегү. Дустыгызда күрергә теләгән иң мөһим дип санаган сыйфатларны языгыз.
Гадел, ...                                                                                           . 

10 нчы күнегү. Фотографияләргә карап дусларның бергә нәрсә эшләүләре турында сөйләргә. (Фото). 
Йомгаклау.  -Без бүген сезнең белән дәрестә нәрсә турында сөйләштек? (дуслык турында)
-Дуслар нинди булырга тиеш? (намуслы...)

- Нинди кешеләрнең дуслары күп була? ...
-Сез бу сүзләр белән килешәсезме?  Сезнеңчә, бу дөресме?
( минемчә, …)
 -Яхшы дус булу өчен нинди булырга кирәк  инде? (гадел...)

-Өлкәннәргә булышсаң,алар нәрсә ди?  (Рәхмәт...)

   Уен.  Укучыларга берәр чыбык бирелә һәм сындырып карарга тәкъдим ителә. Аннан соң сыйныфның иң көчле укучысына кыбыклар бәйләмен сындырып карарга кушыла.

· Менә күрдегезме, дуссыз кеше дә аерым чыбык кебек бик тиз сына, ә дуслары булган кеше чыбыклар бәйләме кебек нык була, барлык авырлыкларны да җиңеп чыга. 

- Укучылар, дәресебезнең темасы да “Минем дустым бар” дип атала. Дәресебездә без шуны дәлилләдек тә. Бер - берегезгә игътибарлы, гадел, ... булыгыз.   
Бәяләү. Энергизатор. “Алмазлар һәм бриллиантлар”.

Һәр укучыга бриллиант рәсеме таратыла.
  Укытучы. Без Һәрберебез бу дөньяга шушы алмаз кебек җирне яктыртырга, әйләнәбездәге бар кешене шатландырырга килгәнбез. Еллар үтү белән, тәҗрибә туплап, өйрәнеп кырлар үткенләнә, һәм без бриллиантларга әйләнәбез, тагын да яктырак янабыз. Мәктәпне тәмамлагач та, дуслык кагыйдәләрен, татар телен онытмагыз, бер – берегез белән дус, тату яшәгез, өлкәннәрне хөрмәт итегез.

  Дусларыгызның кәгазьәренә теләкләр языгыз. Берничә елдан ул теләкләрне укыгач, күңелләрегез күтәрелер.

  Сезгә миннән бүген бик зур рәхмәт. 
“Якты сүз”. Җыр.

Һәммәбезгә иң кадерле олы сүз ул.

Күңелләргә нур бөркүче җылы сүз ул.

   Көлеп торган кояш кебек якты сүз ул.

   Витамин күк шифалы һәм татлы сүз ул.

      Әйтергә дә шулкадәрле рәхәт сүз ул!..

      Сез ничектер, яратам мин “Рәхмәт” сүзен.

                                            Хәкимҗан Халиков.
Дәрескә өстәмә материал.

1. “Якын дус”.

Бар минем дускаем,

Иң якын сердәшем,

Һәр җирдә, һәр эштә

Киңәшчем, иптәшем.

   Өйрәтә ул миңа

   Бар фәнне, телләрне,

   Юк аның белмәгән

   Сәнгате, һөнәре.                 Җәвад Тәрҗеманов.

  Яр Чаллы шәһәрендә урамнарда, кибетләрдә, почтада шәһәр халкының татар теленә булган мөнәсәбәтләрен ачыкладык. Сүзлек – календарьлар, листовколар тараттык. Иң куандырганы шул булды, шәһәр халкы үзләренең эшләре белән кая гына ашыксалар да , туктап сорауларыбызга җавап бирделәр,  Габдулла Тукайның “Туган тел” шигырен сөйләп куандыручы апа да булды.

   Үзебезнең мәктәп тә читтә калмады. Башлангыч классларда матур язу дәресләре һәм әңгәмәләр үткәрдек. Өйләренә кайткач, туган тел турында белгәннәрен әти - әниләренә дә сөйләргә кирәклеген аңлаттык. Икенче көнне укучылар өйдә туганнары белән ничек татар телендә сөйләшүләре турында рәсемнәр ясап килделәр.

   7нче сыйныфта “Мәктәп тә безне сагынган”  дигән ачык дәрес күрсәттек. Дәресне карарга әниләр дә килде.

   5 – 6 нчы сыйныфларда “Белем һәм китап” турында мәкальләр һәм шигырьләр конкурсы уздырдык.

        Белем Һәм китап турында.

  Хезмәтсез галим – җимешсез агач. (Сәгъди)

  Кешеләр китап укымый башласалар, фикерли алмый башлыйлар. (Д.Дидро)

  Яхшы китапны беренче тапкыр укыганда, без яңа дус тапкан кебек булабыз. Китапны икенче тапкыр уку – иске дусны күрү кебек. ( Вольтер)

  Кеше бар нәрсәне дә белә алмый, ләкин белмәгәнне беләм дип әйтү – оят. (Л.Н.Толстой)    
                                            Г.Тукай.

           ТУГАН ТЕЛ.

И туган тел, и матур тел, әткәм-әнкәмнең теле! 
Дөньяда күп нәрсә белдем син туган тел аркылы.

Иң элек бу тел белән әнкәм бишектә көйләгән,

Аннары төннәр буе әбкәм хикәят сөйләгән.

И туган тел! Һәрвакытта ярдәмең берлән синең,

Кечкенәдән аңлашылган шатлыгым, кайгым минем.

И туган тел! Синдә булган иң элек кыйлган догам:

Ярлыкагыл, дип, үзем һәм әткәм - әнкәмне, ходам!

   7 нче сыйныфта “Телләр дуслыгы” дигән әңгәмә уздырдык.
                             Тема:  Мәктәп тә безне сагынган.
          Максат: 1) билгеле үткән заман фигыльләрнең зат – санда төрләнешен һәм фигыльнең инфинитив формасын кабатлау, күнегүләр өстендә ныгыту;

2) бирелгән сорауларга тулы һәм кыска җавап бирергә өйрәнүне дәвам итү ;
3) укучыларның фикерләү сәләтен, тапкырлык, җитезлек сыйфатларын үстерү; 4) дуслыкны  ныгыту өстендә эшләү. 

   Җиһазлар: дәреслек, эш дәфтәре, сүзлек, җәй темасына караган сюжетлы рәсемнәр, CD – R диск, №2, № 38, “Безнең мәктәп” фотоальбом, «Комсомол урта мәктәбендә 1 нче сентябрь бәйрәме” .
               Дәрес барышы.

   1. Дәресне оештыру.

   2.Үткән теманы кабатлау.

А) Татар теленә генә хас хәрефләрне кабатлау ( сүзләрне диктор артыннан кабатларга)

Б) “Минем җәйге ялым”. Диалог.

  3. Белемнәрне Һәрьяклап тикшерү этабы.

Җавап бирүче укучыларның фикерләү характерын тикшерү.

  1нче күнегү. Рәсемнәргә карап балаларның нишләүләре турында сөйләргә.

   4. Укучыларны яңа белемнәрне актив һәм аңлы үзләштерүгә әзерләү этабы.

  2нче күнегү. Шигырьне тыңлагыз. Фикерләрегез дөресме? Балалар яңа уку елы белән нәрсәне котлый? (диск).

   5. Яңа белемнәрне үзләштерү этабы.

  3нче күнегү. Шигырьне укыгыз. Балалар мәктәпкә нинди сораулар бирәләр?

Исәнме, и мәктәп!                   Җәй көне үзеңә

Сагынып беттеңме?                Күңелсез булгандыр.

Укырга килдек без,                 Ялгызың калдың син,

Син безне көттеңме?              Күңелең тулгандыр.

           Без килгәч, бүгеннән

          Бик күңелле булыр.

          Классларың моннан соң

         Шаулап – гөрләп торыр.                                                                                                                                                                                                                                                                                                                                                                                                            

                                                                        Роберт Миңнуллин.

Сүзлек эше:

сагынып беттеңме – сильно соскучилась

     күңелең тулгандыр -  наверное, захотелось плакать

   6. Яңа белемнәрне ныгыту этабы.

         4 нче күнегү. Мәктәп турында сөйләгез.

- Сезнеңчә, мәктәпкә җәй көне, чыннан да, күңелсезме?

- Ул балаларны сагынып көтәме?

- Әллә, киресенчә, аңа рәхәт, тынычмы?

- Бәлки, ул балалар тавышыннан ял итәдер?

   Терәк сүзләр: беркем дә йөгерми, тавышланмый...

Нәтиҗә : Мәктәпкә балаларсыз барыберкүңелсез. Ул укучыларны ярата, аларны җәй буе көтә. Рәсемдә ул шатлыктан елый.

      5 нче күнегү. Укучылар турында сөйләгез.

- Алар мәктәпне сагынып киләләрме?

- Мәктәпләрен яраталармы?

- Укучыларны мәктәптә кемнәр көтә?

- Синеңчә, алар балаларга шатмы?

- Ни өчен?

- Балалар бу көнне тагын кемнәр (нәрсәләр) белән исәнләшәләр?

   1) Кемдер алмашлыгын кабатлау. Кемдер мәктәпне сагынган, кемдер мәктәпне сагынмаган.

   2) Кем (нәрсә) белән исәнләшә? сөйләм үрнәген мөмкин кадәр күбрәк исемнәр белән кулланырга. (Кабинетлар белән, пешекчеләр белән, китапханәче белән...)   

     6 нчы күнегү. Үзегез турында сөйләгез.                                                            - Мәктәпкә җәйге ялдан соң килгәч, син кемнәр белән очраштың?

- Кемнәрне яңа уку елы белән котладың?

- Сине кемнәр котлады?

- Кемнәрне күреп шатландың?   

  1 нче зат берлек һәм күплек сан тартым кушымчалы исемнең Б.к. һәм Т.к. формаларын кабатлау.

  Дусларым, классташларым белән очраштым. Укытучыларымны, класс җитәкчебезне бәйрәм белән котладым.

Язмача күнегүләр.
1.Котлау открыткасына кирәкле сүзләрне языгыз.

   Кадерле      ...           !     

   Сезне чын күңелдән     ...        белән котлыйбыз. Эшегездә зур    ...      ,  ныклы       сәламәтлек    ...     .

   Ихтирам белән, 7 нче    ...      укучылары.

(сыйныф, уңышлар, укытучылар, белем бәйрәме)

2.Дустыгызга яңа уку елы белән котлау тексты языгыз.

Кадерле дустым! Сине ...

   3.Уку елының беренче көне турында кыска җаваплар языгыз.

Беренче сентябрьдә син:

Кемнәр белән очраштың? - ...

Кемнәр белән исәнләштең? - ...

Кемнәр (нәрсәләр) белән таныштың? - ...

   4. Бәйрәм линейкасы турында кыска җаваплар языгыз.

Ул сәгать ничәдә башланды? - …                                                                                                Ничә сәгать дәвам итте? - …

Укучыларны кемнәр котлады? - …

Бәйрәмдә тагын кемнәр катнашты? - …

   5 Беренче сентябрь турында языгыз.

Без беренче    ...  

   6. «Исәнме, и мәктәп!» җырын тыңлау һәм җырларга өйрәнү.                           (Трек №2, №38).
   7. Өй эше бирү, аны үтәүгә инструкташ үткәрү этабы.

  Өй эше. Үзегез турында сөйләгез.

- Яңа уку елын ничек башладың?

- Сентябрьгә яраклашу авырмы?

- Ни өчен?

   8 нче сыйныфта “Хикмәтле дә, бизәкле дә туган тел” дигән класс сәгате уздырдык.

                                         Хикмәтле дә, бизәкле дә туган тел.

                                                                           Тел дигән дәрья бар,

                                                                           Дәрья төбендә мәрҗән бар

                                                                           Белгәннәр чумып алыр,

                                                                           Белмәгән карап калыр.

                                                                                              Нәкый Исәнбәт.  

   ... Адәм .. үзенең туган телен кагыйдәсез дә белер вә һич ялгыш сөйләшмәс. Ләкин гайре телне өйрәнәсе булсаң, ул вакытта үз телеңнең кагыйдәләрен белмәк зарурдыр. Чөнки кеше үзенең телен яхшы белмәсә, гайре телгә төшенә алмас, мәгәр озак заманда мәләкә хасил итәр ( күнегә алыр). 

                                                                                                   К. Насыйри.

   Тел ... халыкның өзлексез байый һәм, иҗтимагыйтормышның үзгәрүе белән бергә, һаман үзгәрә, яңара торган чиксез бай һәм кыйммәтле күңел хәзинәсе. Бу хәзинәгә халык үзенең ничә мең еллар буенча  тупланган тормыш тәҗрибәсен, яшәеш турындагы фәлсәфәсен, үзенең иҗатын, гореф – гадәтен, уйларын – хыялларын, моң – сагышларын, хәтта иң яшерен күңел кичерешләрен, интим хисләрен ышанып тапшырган. Шунлыктан һәр сүз борын – борыннан ук, халыкның  әманәте рәвешендә, үзе белән билгеле бер мәгънә - йөкләмә алып килә, моңарчы билгеле булмаган бик күп серләрне ачарга ярдәм итә, аларныңаңлатып бирә. Телсез халык үзе дә була алмый, халыксыз – тел дә юк. Шунлыктан телгә мәхәббәт бер үк вакытта халыкка да, туган илгә дә мәхәббәт дигән сүз...(Г.Бәширов)

   Телне без иң камил бер аралашу коралы, кешелек дөньясын алга әйдәүче бер прогресс чарасы дибез. Тел ул буыннан буынга ана сөте белән күчә килгән һәм күчәчәк иң мөкатдәс бер мирас булып, телен җуймаган милләтләрнең өстә ярылып яткан бердәнбер сыйфаты, билгеседерю Тел, ниһаять,- туган ил, туган җир ул. (Х.Сарьян)

   Тел- халыкның  акылын, гореф-гадәтен, дөньяга карашын, фәлсәфәсен , тарихын, кыскасы, бөтен күңел байлыгын, мең  елар буена үзенә сеңдерә килеп, безнең заманнарга җиткергән чиксез кадерле хәзинә. (Г.Бәширов)

   Туган ил, туган тел сүзләре һәрвакыт бергә яшиләр, аерылыгысыз булып яшиләр. (Сибгат Хәким)

    Ят телдә иң мөкатдәс нәрсәләрне өйрәнү мөмкин түгел. (Садри Максуди)

    Тукайның “Туган тел”е җыр булып, халыкның рухи гимны булып киткән. Иң яраткан, җаны ачылган җыр- туган тел турында. Очраклы хәл түгел бу, яшәве шунда, гомере, үлемсезлеге шунда, дигән сүз! (Ш. Галиев)

                                   АНА ТЕЛЕ

Үз ана телем- минем өчен матур, иң тәмле тел,

Үз телем- үз әйберем булган өчен ярата күңел.

Шул ана телем белән мин максудымны аңлатам;

Шул анам теле белән “бала” диләр анам-атам 

Шул тел ркылы иман, уку-язуны үрәнәм;

Шул тел аркылы укып, белеп булырмын чан адәм

   9 – 11нче сыйныфларда “Тел һәм сөйләм” дигән викторина  уздырдык.

                                    Тел, сөйләм турында викторина.
    1.Мәкальнең ахрын әйтеп бетер.

Сүз сөйли белсәң ирмәк (кызык),

Сөйли белмәсәң -  ...  (имгәк).

   Күп белгән аз сөйләр,

   Аз сөйләсә дә саз (урынлы) ... (сөйләр).

Акыллы әйтер: юл куйдым,

Ахмак әйтер: ... (җиңдем).

   Төче коймак пешергән кешегә бар,

   Төче телле кешегә ... (барма). 

     2. Ярдәмлек сүз төркемнәре.

1. Нинди теркәгечләр уңнан сулга (киресенчә) укыганда фигыль тамырына әйләнә?

2. Нинди теркәгечтән ике теркәгеч ясап була?

3. Нинди теркәгечне киредән әйткәндә ымлык була?

4.Бер генә хәрефтән торган теркәгеч буламы?

5.Нинди бәйлек һәм бәйлек сүзе уңнан сулга да, сулдан уңга да бертөрле укыла?

6. Кайсы бәйлекне киредән куыганда фигыль тамыры була?

7. Составында сыйфат, исем, сан, рәвеш булган бәйлекләрне санап чыгыгыз.

8. Нинди бәйлекләр исем дә була ала?

9. Нинди бәйлек боерырга ярата?

10. Исем дә булып йөри торган нинди кисәкчәләрне беләсез?

11.Нинди кисәкчәләр боерык фигыль дә була ала?

12. Нинди кисәкчә уңнан сулга, сулдан уңга бертөрле укыла?

13. Кисәкчәләрнең кайсысын атарга ярый?

14. Нинди кисәкчәләр киредән (уңнан) укыганда исемгә әйләнә?

15. Нинди хәбәрлек сүзләр составында фигыль бар?

   Җаваплар. 1. Тик – кит, та – ат, ки – ик. 2. Яки: я һәм ки. 3. Я – йә - әй. 4.Була: я, ә. 5. Аша, кебек, күк, ара. 6. Тыш – шыт. 7. Өчен, шикелле, төсле, аша, күрә, каршы, белән, чаклы, аркылы. 8. Таба, күк (йөзе), кала (шәһәр). 9. Үтә, аша. 10. Бит, үк. 11. Түгел, өр, кап, күм, яп. 12. Әллә.13. Ук. 14. Та – ат, күм – мүк. 15. Тиеш, ярамас, ярый, бар.   

         3. Сан.
1. Нинди сан исем дә була ала?(100)

2. Нинди килеш формасы белән саннардан кереш сүз ясала?(Ч.к.-беренчедән)

3. 10 саны 2 цифр белән күрсәтелә. Аның атамасы да ике хәрефтән тора. Цифрлар саны белән хәрефләр саны туры килгән саннарны санап чыгыгыз. (100, 1000000)

4. Атамалары ике бертөрле тартык бергә килгән саннарны санап чыгыгыз. (илле, миллион, миллиард, триллион)

5. Нинди исемнәрнең составында сан бар? ( өчпочмак, кырыгаяк, җидегән, алтатар ..)

6. Түбәндәге тамгаларны укыгыз: 6н, к3, Т10, 5ек, 100ек, 5мәт, Б6рган, 100ә, 1дәм, 1лек, 1үк. (6н – алтын ...)

   Шаяруга корылган сораулар.
1. Нинди саннар боера ала?

2. Агачка 12 карга кунган. Аучы килеп 2сен аткан. Агачта ничә карга калган?

3. 8 таякның 4есен сындыргач, ничә таяк кала?

4. 5 алманы 5 кешегә 1әр алмадан бүлегез дә, берсе кәрҗиндә калсын.

5. Очкан 3 карга,

            кунганнар талга, 

                    өчәү кунса, 1 тал артып кала,

                          берәмләп кунсалар, бер карга артып кала.

 Ничә карга, ничә тал?

Җавабын үзең таба ал.

6. Бер баладан: “Син ничә яшьтә?” – дип сораганнар. Ул : “Яшемнең саннарын алмаштырып куйсагыз, 36 яшькә зураермын”, - дигән. Бу бала ничә яшьтә.

7. Рәмзия 7 яшь тулгач нишли?

8. “Өч” дигәндә - 2 була,

“Ике” дигәндә - өч була.

9. Ике сигез – 16,

Янә 8, янә 6.

Ике алты, бер сигез,

Бер егерме, бер утыз.

Җаваплар. 1. Йөз, кырык.  2. Берәү дә калмаган. Икесе егылып төшкән, башкалары очып киткән. 3. Унике таяк (сындырылган 4 таяк сигезгә әйләнә). 4. Бер кеше алманы кәрҗине белән ала. 5. Өч карга, 2 тал.  6. 15 яшьтә. 7. Сигезгә чыга. 8. «3» һәм «2» сүзләрендәге хәрефләр саны. 9. Йөз. 

                                         Исем.

1.Сулдан уңга, уңнан сулга бер үк төрле укыла торган нинди исемнәр беләсез?

2. Бабай сүзенең беренче өч хәрефен берәмләп ала бару юлы белән тагы нинди өч сүз ясап була?

3. Ялагай, алачак сүзләрен өлешләргә бүлеп тагын нинди дүртәр сүз ясарга мөмкин?

4. Панама, Дүшәмбе, Вена, Бастон – ялгызак исемнәрен юл (Кечкенә) хәрефе белән язганда алар нәрсә аңлаталар?

5. Металл  исемнәре булган  марганең, никель сүзләре юл хәрефләре белән башлап языла. Кайсы очракта алар, җөмләнең нинди урынында килүенә карамастан, һәрвакыт баш хәреф белән языла?

6. Элекке СССРдагы кайсы 4 шәһәрнең исемендә дүртәр “а” бар?

7. Чәчәк  исемнәре дә, кеше  исемнәре дә булып йөргән нинди исемнәр беләсез?

8. Кош исемнәрен йөрткән нинди кеше исемнәрен беләсез?

9. Берәр хәрефен алмаштыра барып, балны тозга әйләндерегез. Хәрефләрен алмаштыргач, сүзнең мәгънәсе булсын.

10. Нинди исем адрес, декан, диплом сүзләренә кушылып яңа сүз ясый?

11. Кардан  ничек агач ясап була?

12. Нинди пар һавага күтәрелә алмый?

13. Нинди 100 сан түгел?

14. Алган саен зурая. Бу нәрсә?

15. Татар һәм башкорт халык җырларының елга, тау исемнәре белән аталып йөргәннәрен әйтегез.

16. Рус телендә дә, татар телендә дә бертөсле әйтелә һәм языла торган исемнәрне языгыз. Һәр сүзнең басымын билгеләгез.

Машиналар:                                             Дәүләт исемнәре:

Эш кораллары:                                        Кеше исемнәре:

Мебель:                                                    Шәһәр исемнәре:

Уку – язу әсбаплары:                              Чәчәк исемнәре:

Җаваплар. 1. Ара, карак, ача, заказ, күк, кабак, калак, наган, сүс, чәч, казак... 2. абай, бай, ай. 3. Ал, ала, чак, лач; ял, яла, агай, ай.  4. Башлык, атнаның беренче көне, кан тамыры, тукыма исеме. 5. Марганец – Украинадагы шәһәр. Никель – Мурманск өлкәсендәге шәһәр. 6. Алма – Ата, Джалалабад, Кандалашка, Махачкала.  7. Роза, Ләлә, Резеда, Фиалка, Миләүшә ... 8. Сандугач, Карлыгач ... 9. Бал -  баз – боз – тоз.  10. Ат: адресат, деканат, дипломат. 11. Агай сүзен кушып: карагай.  12. Ике мәгънәсендәге.  13. Бит мәгънәсендәге.  14. Чокыр.  15. Агыйдел, Дим, Сакмар, Әй, Ирәндек, Урал, Идел, Зәй ... .     

                 Морфология.

1.Исем булып йөри торган нинди кушымчалар беләсез?

2. Үзегез белгән барлык кушымчаларны алфавит тәртибендә языгыз. Мисалларны җәяләр эченә алыгыз. Мәсәлән,  -а (ал - а),  -быз (укый – быз).

3.Нинди кушымчаны 2 тапкыр кабатласаң, хатын – кыз исеме яки  чәчәк исеме  килеп чыга?

4.Нинди тамырның сабагы булмый?

5. Алфавитның  12, 10, 20, 1  һәм 17 хәрефләрен кушып әйтсәң нинди сүз килеп чыга?

6. “Кипкән үлән” не 5 шакмакка сыйдырыгыз, ләкин һәркайсысында берәр генә хәреф булсын. 
	
	
	
	
	


7.Бер үк төрле 2 иҗектән торган нинди таш, чәчәк һәм кош исемен беләсез?
Җаваплар. 1). Чык, чан, дан, мәк, су, нар, лар, ым.
   10нчы сыйныфта “Кесә телефоннарының файдасы һәм зыяны” дигән ачык дәрес күрсәттек. Дәреснең максаты кесә телефоннары белән дөрес кулланырга өйрәнү.

   9нчы сыйныфта “Беркемсез әбиләр” дигән ачык дәрес күрсәттек. Дәреснең максаты мәрхәмәтле балалар тәрбияләү.

[image: image24.jpg]2]
| mmw m@



[image: image25.jpg]


[image: image26.jpg]



    Безнең мәктәп рус мәктәбе булса да,укучылар татар телен яратып өйрәнәләр. Төрле – төрле район, республика конкурсларында катнашалар.

   Менә бүген дә “Зирәк тиен” дигән республика конкурсы уздырдык. Үткән елны 30 укучы катнашкан иде, Гайнетдинова Азалия республика күләмендә 2нче урынны яулап дипламга һәм кыйммәтле бүләккә лаек булды. Быел да сынатмабыз дип уйлыйм.

   Җәйге лагерь вакытында да эшебезне дәвам итәбез. “Чишмәләр”, Муса Җәлилнең туган көнен билгеләп үтү, авыл китапханәсендә очрашулар оештыру үзе ни тора.

   5 нче сыйныф укучысы Галимова Айсылу “Якты юл” гәҗитендә (12.02.10) “Туган телем – гаиләм теле” дигән мәкаләсе белән безне сөендерде.

   9 нчы майга әзерлекне дә күптән башладык. Өлкәннәр өчен концерт  һәм Борис Васильев повесте буенча “Ә таңнар монда тыныч икән” дигән спектакль әзерләп,  әти - әниләр җыелышында күрсәттек.

   Авыл халкы чакыруы буенча клубыбызга яшь җырчы Рәмзил Фәтхетдинов үзенең группасы белә килеп концерт куйды.  Туган телне сакларга, әти - әнине хөрмәт итеп яшәргә өндәгән матур – матур җырлар тыңладык.

   Мәктәбебезгә якташыбыз полковник, шагыйрь, композитор Рубис Зарипов кунакка килде. Үзенең тормыш юлы, иҗаты белән таныштырды, халык җырлары башкарды, якташларыбыз Илһам Шакиров һәм тел галиме Флера Сафиуллина турында сөйләде.

   Яраткан укытучыларыбыз Тамара Валентиновага -55, ә Гөлия Латыйповнага 50 яшь тулды. Аларны котларга укучылар да, авыл халкы да да килде. Котлаулар татар һәм рус телендә алып барылды.

   Мәктәп укучылары ярдәмендә авыл клубы хезмәткәрләре “Кыш озату” бәйрәме үткәрде. 

   “7нче апрель – Сәламәтлек көне” н дә бик зурлап үткәрдек. Мәктәптә төрле конкурслар уздырганнан соң, авыл урамнары буенча йөрдек, татар телендә “Сәламәтлегең- үз кулыңда” дигән листовкалар тараттык, әңгәмәләр уздырдык, татар теленең һәм сәламәтлекнең кирәклеген аңлаттык.

   Менә шулай итеп безнең мәктәп укучылары татар телен зурлап, хөрмәт итеп  өйрәнә. Безнең бу акциядә мәктәбебез укучылары  һәм укытучылары, Суыксу , Новатроицк, Яңа бистә авылы, Яр Чаллы халкы һәм укучылары катнашты.  

               Комсомол урта мәктәбендә Габдулла Тукайның туган көнен билгеләп үтү планы.

	№
	                   Эш төре
	Вакыты

	1.
	1нче класста “Туган тел” дигән шигыре белән танышу.
	23.04.10

	2.
	2кл. “ Су анасы”
	23.04.10.

	3
	4кл. “ Шүрәле”
	24.04.10.

	4.
	5кл. “Шүрәлене күр әле”. Музыкаль әкият тамаша.
	26.04.10.

	5.
	1 – 6 кл. Г.Тукайга багышланган рәсемнәр конкурсы.
	26.04.10.

	6.
	6кл. “Син Тукайны беләсеңме?” – викторина.
	26.04.10.

	7.
	7кл. “Тукай һәм музыка” 
	26.04.10.

	9.
	8 – 11кл. Г.Тукайга багышланган интерактив китап белән танышу.
	26.04.10.

	10. 
	8 кл. Энҗе Авзалованың  “Тукай моңы” шигыре белән танышу. 
	27.04.10.

	11.
	9кл. Шәүкәт Галиев “Тукай каеннары” “Сабантуй”, 31.01.98.
	28.04.10.

	12.
	10 кл. Г.Тукай. “ Печән базары...”.
	23.04.10.

	13 
	 11 кл. “Тукай безнең күңелләрдә”. Әңгәмә.
	17.04.10.

	14.
	Тукайны  искә алу көне. Шигырь бәйрәме.
	26.04.10.

	15. 
	“Тәнәфес” газетасының махсус чыгарылышы.
	24.04.10.

	16.
	Тукайга багышланган район бәйрәмендә катнашу.
	26.04.10.

	17.
	“Габдулла Тукай – бөек шагыйрь”. Китаплар күргәзмәсе.
	Ай буена.

	18.
	8 кл. Г.Тукайның “Исемдә калганнар”, Ә.Фәйзинең “Асрарга бала бирәм” әсәрләрен укыгач,  “Тукай яшәгән урыннар”  дигән карта төзү. 
	9.04.10. – 23.04.10.


                                                               Төзеделәр һәм үткәрәчәкләр: 

                                                             Галимова М.М., Галимов Ф.З.      
              Тукай районы Комсомол урта мәктәбенең 1 кв. категорияле татар теле укытучылары Галимова Мәдинә М. Һәм Галимом Фәнил З. оештырды һәм үткәрде.   

